
”قیامت کی نشانیوں میں سے کچھ نشانیاں یہ ہیں کہ علم
دین اٹھا لہا جائے گا، جہالت زیادہ ہو جائے گی، بدکاری بکثرت
پھیل جائے گی، شراب نوشی زیادہ ہو جائے گی، مرد کم رہ
جائیں گے اورعورتیں زیادہ ہو جائیں گی، حتیٰ کہ پچاس

عورتوں کا ایک ہی نگہبان ہوگا۔“

انس رضی اللہ عنہ فرماتے ہیں: میں تمہیں ایک حدیث بیان کرتا ہوں، جو میں نے رسول اللہ صلى الله عليه وسلم سے سنی
تھی۔ میرے علاوہ کوئی دوسرا تمہیں یہ حدیث بیان نہیں کرے گا۔ میں نے رسول اللہ صلى الله عليه وسلم سے سنا، آپ نے

فرمایا ہے: ”قیامت کی نشانیوں میں سے کچھ نشانیاں یہ ہیں کہ علم دین اٹھا لہا جائے گا، جہالت زیادہ ہو
جائے گی، بدکاری بکثرت پھیل جائے گی، شراب نوشی زیادہ ہو جائے گی، مرد کم رہ جائیں گے اورعورتیں

زیادہ ہو جائیں گی، حتیٰ کہ پچاس عورتوں کا ایک ہی نگہبان ہوگا۔“
[صحیح] [متفق علیہ]

اللہ کے نبی صلی اللہ علیہ وسلم نے بیان فرمایا ہے کہ قربِ قیامت کی کچھ نشانیاں یہ ہیں کہ شریعت کا علم
اٹھا لیا جائے گا، بایں طور کہ علمائے کرام کی موت ہوجائے گی۔ اس کے نتیجے میں جہالت عام ہوجائے گی، زنا
کاری اور بدکاری ہر جگہ پھیل جائے گی، شراب نوشی کا رواج ہوجائے گا، مردوں کی تعداد کم ہو جائے گی اور
عورتوں کی تعداد بڑھ جائے گی، یہاں تک کہ پچاس عورتوں کا ذمہ دار صرف ایک مرد ہوگا، جو ان کی دیکھ ریکھ

کرے گا اور ان ساری ذمہ داریاں اٹھائے گا۔

